
ᖃᓄᑐᐃᓐᓇᑦᑎᐊᖅ 
ᐊᖏᓂᖓᓂ ᐃᒥᐊᓗᒃ 
ᐊᑦᑕᕐᓇᖅᐳᖅ ᐊᕐᓇᖅ 
ᓯᖓᐃᒍᓂ ᐅᕝᕙᓘᓐᓃᑦ 
ᓯᖓᐃᓕᕋᓱᐊᕈᓂ.

 

ᐃᒥᐊᓗᒃ ᐊᒻᒪ ᓯᖓᐃᓂᖅ

ᑕᐅᑐᖕᓂᖓᓄᑦ 
ᐊᒻᒪᓗ ᑐᓵᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᑦ

ᐊᔾᔨᐅᙱᑦᑐᓂ ᑮᓇᖓᓂ 
ᐋᖅᑭᒃᓯᒪᓂᐅᔪᓂ

ᐆᒻᒪᑎᖓᓂ, 
ᑎᖑᖓᓂ ᐊᒻᒪᓗ 
ᐊᓯᖏᓐᓂ ᑎᒥᐅᑉ 
ᐊᐅᓚᔾᔪᑎᖓᓐᓂ 
ᓱᔪᐃᓯᒪᓂᐅᔪᓂᑦ

ᓱᒃᑲᐃᑦᑐᒥ ᐱᕈᕐᓂᕐᒧᑦ - 
ᓇᐃᓐᓂᖅᓴᐅᓗᑎᒃ ᐊᒻᒪ 
ᒥᑭᓐᓂᖅᓴᐅᓗᑎᒃ ᐊᓯᖏᓐᓂ 
ᓱᕈᓯᕐᓂᑦ

ᓴᐅᓂᖏᑦ 
ᐱᕙᓪᓕᐊᑎᑦᑎᓯᒪᙱᑦᑐᓂ, 
ᑕᓕᖏᑦ ᓂᐅᖏᑦ ᐊᒻᒪᓗ 
ᐃᓄᒐᙳᐊᖏᑦ

ᓯᖓᐃᔪᒥᑦ ᐊᕐᓇᒥᒃ ᐃᒥᐊᓗᖕᒥ 
ᐃᒥᕈᓂ, ᓄᑕᕋᓛᖓ ᐃᒪᐃᑦᑐᓐᓇᖅᐳᖅ:

ᐃᓄᒃ  ᖃᕋᓴᖓᒍᑦ ᓱᔪᐃᓯᒪᓂᓕᒃ 
ᐊᑐᕈᓐᓇᖅᐳᖅ ᐃᓅᓯᓕᒪᖓᓐᓂ 
ᐊᑲᐅᙱᓕᐅᕈᑕᐅᔪᓂ ᓲᕐᓗ:

ᖃᕋᓴᖓᒍᑦ 
ᓱᔪᐃᓯᒪᓂᖓᓂ

ᐃᓕᑦᑎᓂᕐᒧᑦ ᐊᒻᒪᓗ 
ᐃᓕᖅᑯᓯᖓᒍᑦ 
ᐊᑲᐅᙱᓕᐅᕈᑎᖃᕐᓂᖅ

ᐊᒃᓱᕈᖅᐸᒡᓗᓂ 
ᑭᓱᑐᐃᓐᓇᓂᒃ 
ᐃᖅᑲᐅᒪᓂᕐᒧᑦ

ᓈᓚᑦᑎᐊᕈᓐᓇᙱᓐᓂᕐᒧᑦ

ᐊᒃᓱᕈᕐᓂᕐᒧᑦ 
ᐱᑦᑎᐊᖃᑦᑕᐅᑎᔪᓐᓇᕐᓂᕐᒧᑦ 
ᐊᓯᖏᓐᓂᑦ

ᐊᒃᓱᕈᖅᐸᖕᓂᖅ 
ᐃᓱᒪᒃᓴᖅᓯᐅᕆᓂᕐᒧᑦ 
ᐅᕝᕙᓘᓐᓃᑦ 
ᐋᖅᑭᒃᓱᐃᓂᕐᒧᑦ 
ᐊᑲᐅᙱᓕᐅᕈᑕᐅᔪᓂᑦ

ᖃᓄᖅ ᐃᒥᐊᓗᖕᒥ ᐃᒥᖅᐸᒃᖢᓂ ᐊᒃᑐᐃᓲᖑᕙ ᓯᖓᐃᔭᐅᔪᒥᒃ ᓄᑕᕋᓛᒃᓴᒥᒃ?  
ᐊᕐᓇᖅ ᐃᒥᐊᓗᖕᒥ ᐃᒥᕈᓂ, ᓄᑕᕋᓛᒃᓴᖓ ᐃᒥᖃᑕᐅᕗᖅ. ᐃᒥᐊᓗᒃ ᐊᓂᒍᓲᖑᕗᖅ ᐊᕐᕌᖓᒍᑦ ᐱᕙᓪᓕᐊᕙᓪᓕᐊᔪᒧᑦ 
ᓯᖓᐃᔭᐅᔪᒧᑦ ᐊᒻᒪ ᓯᒥᒃᓯᓲᖑᕗᖅ ᓄᑕᕋᓛᑉ ᐱᔪᓐᓇᕐᓂᖓᓂ ᓈᒻᒪᒃᑐᒥ ᓂᕿᖃᑦᑎᑕᐅᓂᖓᓂ ᐊᒻᒪᓗ ᐊᓂᕐᓂᒃᓴᒧᑦ 

ᐱᕈᖅᐸᓪᓕᐊᑦᑎᐊᕐᓂᖓᓄᑦ. ᐱᑎᑦᑎᔪᓐᓇᖅᐳᖅ ᐃᓅᓯᓕᒫᖓᓐᓂ ᑎᒥᒃᑯᑦ ᐊᒻᒪᓗ ᐃᓱᒪᒃᑯᑦ ᐊᔪᕈᑎᖃᕐᓂᕐᓂᑦ.

ᑭᓲᕙ ᓯᖓᐃᔭᐅᑎᓪᓗᒍ ᐋᖓᔮᖃᑦᑕᕐᓂᕐᒧᑦ (FASD)?
ᐊᕐᓇᖅ ᐃᒥᖃᑦᑕᕈᓂ ᓯᖓᐃᑎᓪᓗᒍ, ᓄᑕᕋᓛᒃᓴᖓ ᐃᓅᑐᐃᓐᓇᕆᐊᖃᖅᐳᖅ ᓯᖓᐃᔭᐅᑎᓪᓗᒍ ᐋᖓᔮᖃᑦᑕᕐᓂᕐᒧᑦ 

(FASD). ᑕᒪᓐᓇ ᑐᑭᖃᖅᐳᖅ ᓄᑕᕋᓛᖅ ᑎᒥᒥᒍᑦ ᐋᖅᑭᑦᑎᐊᖅᓯᒪᓂᖃᕈᓐᓇᖅᐳᖅ, ᐃᓕᖅᑯᓯᐊᒍᑦ 
ᐊᑲᐅᙱᓕᐅᕈᑎᖃᕐᓗᓂ ᐊᒻᒪᓗ ᐊᓯᖏᓐᓂ ᐊᒃᓱᕈᕈᑎᖃᕐᓗᓂ. 

ᓯᖓᐃᔭᐅᑎᓪᓗᒍ ᐋᖓᔮᖃᑦᑕᕐᓂᕐᒧᑦ ᐱᑎᙱᑎᑕᐅᔪᓐᓇᑦᑎᐊᖅᐳᑦ ᐊᕐᓇᖅ  
ᐃᒥᐊᓗᖕᒥ ᐃᒥᖃᑦᑕᙱᒃᑯᓂ ᓯᖓᐃᑎᓪᓗᒍ.

ᑕᒪᒃᑭᑦ ᐃ
ᒥᐊᓗᐃᑦ 

ᐊᒃᑐᕐᓂᕐᓗᒃᑎᑦᑎᔪᓐᓇᖅᐳᑦ 

ᐱᕈᖅᐸᓪᓕᐊᔪᒧᑦ 

ᓄᑕᕋᓛᒧᑦ - ᐱᐊ, ᕙᐃᓂ, 

ᑰᓚᑦ, ᓴᐃᑐᕐ ᐊᒻᒪᓗ 

ᓴᙱᔪᑦ ᐃᒥᐊᓗᑦ.

ᖃᓄᐃᙱᓚᖅ ᐃᒥᕐᓂᕐᒧᑦ “ᒥᑭᑦᑐᒥᒃ” 
ᐃᒥᐊᓗᖕᒥᑦ ᐅᕝᕙᓘᓐᓃᑦ ᐃᒥᕐᓂᕐᒧᑦ 
ᕕᐊᓱᖕᓇᐅᑎᓪᓗᒍ?
ᖃᓄᑐᐃᓐᓇᑦᑎᐊᖅ ᐊᖏᓂᖓᓂ 
ᐃᒥᐊᓗᒃ ᐊᑦᑕᕐᓇᖅᐳᖅ ᓯᖓᐃᑎᓪᓗᒋᑦ 
ᖃᐅᔨᒪᔪᖃᙱᒻᒪᑦ ᖃᓄᑎᒋᓪᓚᕆᒃ 
ᐃᒥᐊᓗᖕᒥ ᐱᑎᑦᑎᕙᖕᓂᖓᓂ 
ᓯᖓᐃᔭᐅᑎᓪᓗᒍ ᐋᖓᔮᖃᑦᑕᕐᓂᕐᒧᑦ 
ᐊᒃᑐᐃᓂᖓᓂ. 

ᐊᕐᓇᕐᒥᒃ ᐃᒥᕈᓂ ᐃᒥᐊᓗᖕᒥ 
ᖃᐅᔨᓚᐅᙱᓐᓂᖓᓂ 
ᓯᖓᐃᓂᖓᓂ?
ᐃᓛᓐᓂᒃᑯᑦ ᓯᖓᐃᓂᐅᔪᖅ ᐸᕐᓇᒃᑕᐅᓯᒪᓲᖑᙱᓚᖅ. 
ᐊᕐᓇᖅ ᒥᒃᖠᒋᐊᖅᑎᑦᑎᔪᓐᓇᖅᐳᖅ ᓱᔪᐃᓂᖓᓂ 
ᓄᑕᕋᓛᒃᓴᖓᓂ ᓄᖅᑲᕐᓗᓂ ᐃᒥᐊᓗᖃᑦᑕᕐᓂᕐᒧᑦ 
ᖃᐅᔨᑐᐊᕈᓂ ᓯᖓᐃᓂᖓᓂ. ᐅᐸᒍᓐᓇᖅᐳᖅ 
ᐋᓐᓂᐊᕕᖕᒧᑦ ᐊᒻᒪ ᐅᖃᖃᑎᖃᕐᓗᑎᑦ ᐃᓗᐊᖅᓴᐃᔨᒧᑦ. 
ᐅᖃᖃᑎᒋᓂᕆᔭᖓ ᐊᓯᒧᑦ ᑐᓴᖅᑕᐅᔾᔮᙱᓚᖅ.

ᐃᒥᐊᓗᖕᒥ ᐃᒥᖃᑦᑕᕐᓗᓂ ᐃᕕᐊᖏᒃᑯᑦ ᐊᒫᒪᒃᑎᑦᑎᑎᓪᓗᒍ 
ᐊᒃᑐᕐᓂᕐᓗᒃᑎᑦᑎᓂᖃᕐᓂᐊᖅᐸ ᓄᑕᕋᓛᒥᒃ?
ᐱᐅᓂᖅᓴᐅᕗᖅ ᐃᒥᖅᑕᐃᓕᒪᓂᕐᒧᑦ ᐃᕕᐊᖏᒃᑯᑦ ᐊᒫᒪᒃᑎᑦᑎᑎᓪᓗᑎᑦ ᐃᒥᐊᓗᒃ ᐃᕕᐊᖏᐅᑉ 
ᐃᒻᒧᖓᓄᐊᓲᖑᖕᒪᑦ. ᐊᒃᑐᐃᔪᓐᓇᖅᐳᖅ ᖃᓄᖅ ᓄᑕᕋᓛᖅ ᐊᒫᒪᒃᐸᖕᓂᖓᓂ, ᓯᓂᒃᐸᖕᓂᖓᓂ  
ᐊᒻᒪᓗ ᐱᕙᓪᓕᐊᓂᖓᓂ.  

ᐊᕐᓇᖅ ᐃᕕᐊᖏᒃᑯᑦ ᐊᒫᒪᒃᑎᑦᑎᒍᓂ ᐃᒥᕈᒪᒍᓂ ᖁᕕᐊᓱᖕᓇᐅᑎᓪᓗᒍ, ᖃᓄᐃᓕᐅᕐᓂᖅᑕᖃᖅᑐᖅ 
ᒥᒃᖠᒋᐊᖅᑎᑦᑎᓂᕐᒥᑦ ᐅᓗᕆᐊᓇᕐᓂᖓᓂ ᓄᑕᕋᓛᖓᓄᑦ:

 ᐊᓂᒍᖅᑎᑦᑎᓂᖃᑦᑎᐊᖅᐸᒡᓗᑎᑦ 
ᐃᒥᐊᓗᖕᒥ ᑎᒥᖕᓃᑦᑐᓐᓃᕐᓂᐊᕐᓂᖓᓂ 
ᐊᒫᒪᒃᑎᑦᑎᓚᐅᙱᓐᓂᕐᓂ. ᐃᑲᕐᕋᓂᒃ ᒪᕐᕉᖕᓂ 
ᐱᖓᓱᓂᓪᓘᓐᓃᑦ ᐃᒥᐊᓗᖕᒥ ᐃᒥᖅᑕᐅᒐᔪᒃᑐᒥ 
ᐊᑕᐅᓯᕐᒥ ᑎᒥᒃᑯᑦ ᐊᓂᓂᖓᓂ ᐃᕕᐊᖏᒃᑯᑦ 
ᐃᒻᒧᖓᓐᓂ. 

 ᓯᕗᓂᐊᒍᑦ ᐸᕐᓇᒃᐸᒌᔭᕐᓗᑎᑦ. ᐃᕕᐊᖏᕐᓂ 
ᐃᒻᒧᐃᔭᐃᓗᑎᑦ ᐊᒻᒪᓗ ᑐᖅᑯᕐᓗᒍ ᐃᒻᒧᖓ 
ᐊᑦᑕᓇᙱᑦᑐᒥ ᐊᒫᒪᒃᑎᑦᑎᔪᓐᓇᙱᓐᓂᕐᓂ 
ᓄᑕᕋᓛᕐᓂᑦ ᐃᕕᐊᖏᒃᑯᑦ.

 ᐊᕐᓇᖅ ᐃᒥᕈᒪᒃᐸᑦ ᐃᒥᐊᓗᖕᒥ ᐃᕕᐊᖏᒃᑯᑦ 
ᐊᒫᒪᒃᑎᑦᑎᑎᓪᓗᒍ ᐊᒻᒪᓗ ᖃᐅᔨᒃᑲᓐᓂᕈᒪᒍᓂ 
ᐅᖃᐅᓯᒃᓴᓂᒃ ᖃᓄᖅ ᐊᑦᑕᓇᙱᑦᑐᒥ ᐱᔪᓐᓇᕐᓂᕐᒧᑦ 
ᐃᓗᐊᖅᓴᐃᔨᒧᑦ ᐅᖃᖃᑎᖃᓪᓗᐊᖅᐳᖅ ᐋᓐᓂᐊᕕᖕᒥ.

ᐃᑲᔪᖅᑕᐅᔭᕆᐊᖃᖅᐲᑦ ᐃᒥᐊᓗᒃᑕᐃᓕᒪᓂᕐᒧᑦ ᓯᖓᐃᑎᓪᓗᑎᑦ?
 ᐅᐸᒡᓗᒍ ᐋᓐᓂᐊᕕᒃ ᐃᓄᓕᒫᓄᓪᓘᓐᓃᑦ ᐅᖁᒪᐃᓐᓂᕐᕕᖕᒧᑦ 

ᐊᒻᒪ ᐅᖃᖃᑎᖃᕐᓗᑎᑦ ᐃᓗᐊᖅᓴᐃᔨᒧᑦ. 

 ᐃᓄᑐᖃᕐᒧᑦ ᐅᖃᖃᑎᖃᕐᓗᑎᑦ, ᐃᓚᒋᔭᒧᑦ 
ᐅᕝᕙᓘᓐᓃᑦ ᐱᖃᓐᓇᕆᔭᕐᓄᑦ ᖃᐅᔨᒪᑦᑎᐊᖅᑕᕐᓂᑦ. 

 ᖃᐅᔨᒋᐊᕐᓗᒍ ᑲᓇᑕᒥ ᓯᖓᐃᔪᓄᑦ ᓂᕿᑦᑎᐊᕙᖃᕐᓂᕐᒧᑦ 
ᐱᓕᕆᐊᖑᔪᒥᒃ (CPNP) ᓄᓇᓕᔅᓯᓐᓂ.

 ᐅᐸᒡᓗᒍ ᓄᓇᕗᒻᒥ ᒐᕙᒪᒃᑯᑦ ᖃᓄᐃᙱᑦᑎᐊᖅᑐᒥ 
ᐆᒪᓂᕐᒧᑦ ᖃᕋᓴᐅᔭᑎᒍᑦ ᑐᑭᓯᒋᐊᖅᑕᕐᕕᖓᓐᓄᑦ ᐅᕙᓂ 
livehealthy.gov.nu.ca.

 ᐅᖃᓗᒡᕕᒋᒍᒃ ᐊᓈᓇᐅᑉ ᐅᓗᕆᐊᓇᕐᓂᖓᓂ 
ᐃᑲᔪᖅᑕᐅᓂᕐᒧᑦ ᐅᖃᓗᒡᕕᒃᓴᖅ 1-877-327-4636-ᒧᑦ. 




